
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Իրավական ակտի անհրաժեշտությունը.
Սույն որոշման ընդունման անհրաժեշտությունը պայմանավորված է ներկայումս Հայաստանի Հանրապետության մարզերում մկնանման կրծողներով վարակվածության դեմ պայքարի և վնասատուների կողմից գյուղատնտեսական նշանակության հողատեսքերին հասցվող վնասի կանխարգելմանն ուղղված աշխատանքների կազմակերպման և իրականացման ապահովման հրատապությամբ:

Ընթացիկ իրավիճակը և խնդիրները. 
2023 թվականի հուլիս-օգոստոս ամիսներին ՀՀ գրեթե բոլոր մարզերից ՀՀ էկոնոմիկայի նախարարություն (այսուհետ՝ ՀՀ ԷՆ) ստացվել են ահազանգեր՝ գյուղատնտեսական նշանակության հողատեսքերի մկնանման կրծողներով վարակվածության վերաբերյալ։
Բարձրացված խնդիրը պարզաբանելու նպատակով 2023 թվականի հուլիս- օգոստոս ամիսներին ՀՀ ԷՆ «Գյուղատնտեսական ծառայությունների կենտրոն» ՊՈԱԿ-ի (այսուհետ՝ Կազմակերպություն) համապատասխան ստորաբաժանման մասնագետները գործուղվել են համայնքներ՝ վարակվածության աստիճանը ճշտելու նպատակով։ Կազմակերպության մասնագետների կողմից տրված մասնագիտական եզրակացության հիման վրա ՀՀ մարզերի միջին և ուժեղ վարակված գյուղատնտեսական նշանակության հողատեսքերում պայքարի աշխատանքներ իրականացնելու համար ՀՀ ԷՆ կողմից մարզերին անհատույց հանձնվել է մկնասպան թունանյութ՝ հատկացվել է կազմակերպության պահեստի ամբողջ մնացորդը։
Պայքարի աշխատանքների ավարտից հետո ՀՀ մարզերից ՀՀ ԷՆ են ուղարկվել հաշվետվություններ՝ կատարված աշխատանքների վերաբերյալ։
2023 թվականի սեպտեմբեր-հոկտեմբեր ամիսներին կազմակերպության մասնագետների կողմից իրականացվել են 1059. «Բուսաբուծության խթանում և բույսերի պաշտպանություն» ծրագրի 11001. «Բուսասանիտարիայի  ծառայությունների, հողերի ագրոքիմիական հետազոտության և բերրիության բարձրացման միջոցառումների իրականացում» միջոցառման շրջանակներում նախատեսված շարունակական մշտադիտարկման աշխատանքները՝ գյուղատնտեսական նշանակության հողատեսքերի մկնանման կրծողներով վարակվածության աստիճանը ճշտելու նպատակով։
2023 թվականի սեպտեմբերի 29-ի թիվ 01//08831-2023 գրությամբ ՀՀ Շիրակի մարզպետը դիմել է ՀՀ ԷՆ՝ տեղեկացնելով, որ մարզում մկնանման կրծողները վնասում են աշնանացան ցորենի դաշտերը, կարտոֆիլի պալարները, ծառերի արմատները և գյուղատնտեսական նշանակության այլ մշակաբույսեր, ինչպես նաև 2023 թվականի հոկտեմբերի 20-ի թիվ 01//09500-2023 գրությամբ տեղեկացրել է, որ «Գյումրիի սելեկցիոն կայան» ՓԲԸ-ի տնօրենը դիմել է ՀՀ Շիրակի մարզպետարան 320 հա գյուղատնտեսական նշանակության հողատեսքերում պայքար իրականացնելու նպատակով մկնասպան թունանյութի տրամադրման խնդրանքով։ Միաժամանակ կազմակերպությունը 2023 թվականի հոկտեմբերի 5-ի թիվ 1632 և 2023 թվականի հոկտեմբերի 23-ի թիվ 1703 գրություններով ՀՀ ԷՆ է ներկայացրել ՀՀ մարզերի համայնքներում իրականացված մշտադիտարկման արդյունքները (22593 հա վարակվածություն)՝  մարզերի տարածքում մկներով և դաշտամկներով վարակվածության և գյուղատնտեսական նշանակության հողատեսքերին հասցվող վնասի վերաբերյալ, նշելով՝ վնասատուների տարածման մեծ արեալների, 2024 թվականին բռնկումներից խուսափելու անհրաժեշտության և կազմակերպությունում անհրաժեշտ թունաքիմիկատի բացակայության վերաբերյալ։
Հաշվի առնելով այն հանգամանքը, որ պայքարի աշխատանքների չիրականացման դեպքում՝ մի շարք գյուղատնտեսական մշակաբույսերի շրջանում կնկատվի բերքատվության անկում, մասնավորապես՝ կվնասվեն թաղված խաղողի վազերը, 2024 թվականին աշնանացան ցորենի բերքատվությունը խիստ ցածր կլինի, վնասատուի տարածման արեալները առավել կմեծանան, քանի որ դաշտամկների մեծ մասն ապրում է գաղութներով՝ վարելահողերում, թփուտներում, այգիներում, փորում են խորը բներ, սնվում են խոտաբույսերով, սերմերով, արմատներով վնասում են գյուղատնտեսական մշակաբույսերին և ակտիվ են ամբողջ տարվա ընթացքում, ինչպես նաև բազմանում են տարեկան 4-5 անգամ, յուաքանչյուր առանձնյակ ունենում 2-10, երբեմն՝ մինչև 18 ձագ։
Այսպիսով հրատապ է մկնանման կրծողների դեմ պայքարի միջոցառումների իրականացման անհրաժեշտությունը։
Մկնանման կրծողների դեմ իրականացվող աշխատանքները նախատեսվում է կազմակերպել և իրականացնել կազմակերպության միջոցով՝ նախատեսվող ամբողջ գումարը հատկացնելով կազմակերպությանը, և ամբողջ ծավալով աշխատաները իրականացնելու համար  անհրաժեշտ կլինի 22,704,821 ՀՀ դրամ: Մասնավորապես 
· մկնասպան թունաքիմիկատ ձեռք բերելու համար անհարժեշտ կլինի 
2500 լ /թունաքիմիկատ/ * 5200 = 13.000.000 ՀՀ դրամ (15.600.000 դրամ ներառյալ ԱԱՀ 20%): Թունաքիմիկատի ձեռք բերումը նախատեսվում է իրականացնել 1059 «Բուսաբուծության խթանում և բույսերի պաշտպանություն» ծրագրի 11002 «Բույսերի պաշտպանության միջոցառումներ» միջոցառման շրջանակներում
· մշտադիտարկում և պայքարի աշխատանքներ իրականացնելու համար, այդ թվում. 
· գյուղատնտեսական նշանակության հողատեսքերում մշտադիտարկման      իրականացում 4940 հա*163.6 դր = 808.184 ՀՀ դրամ (969.821 դրամ ներառյալ ԱԱՀ 20%)
· տարածքի վրա առավել վնասակար օրգանիզմների դեմ  տարվող պայքարի աշխատանքների իրականացումը 31250 հա* 163.6 դր = 5.112.500 ՀՀ դրամ (6.135.000 դրամ ներառյալ ԱԱՀ 20%): 
Մշտադիտարկման և պայքարի աշխատանքների իրականացումը նախատեսվում է իրականացնել 1059. «Բուսաբուծության խթանում և բույսերի պաշտպանություն» ծրագրի 11001. «Բուսասանիտարիայի  ծառայությունների, հողերի ագրոքիմիական հետազոտության և բերրիության բարձրացման միջոցառումների իրականացում» միջոցառման շրջանակներում:
Այսպիստով ընդհանուր միջոցառման համար անհրաժեշտ գումարը կկազմի ԸՆԴԱՄԵՆԸ 18.920.684 դրամ (22.704.821 դրամ ներառյալ ԱԱՀ 20%)
Հաշվի առնելով այն հանգամանքը, որ միջոցառումը իրականացվելու է «Գյուղատնտեսական ծառայությունների կենտրոն» ՊՈԱԿ- ի կողմից, ապա վերջինիս կողմից իրականացվող ծառայությունը ենթակա է հարկման ԱԱՀ-ով։ 
Սակայն հաշվի առնելով այն հանգամանքը, որ 1059 «Բուսաբուծության խթանում և բույսերի պաշտպանություն» ծրագրի 11002 «Բույսերի պաշտպանության միջոցառումներ» միջոցառման շրջանակներում գումարներից առկա է տնտեսում 2.605 մլն դրամի չափով, ապա նախատեսվում է առկա տնտեսումը ուղղել մկնանման կրծողների դեմ իրականացվող աշխատանքներին, ուստի և 1059-11002 միջոցառման իրականացման համար կպահանջվի 12.995.000 դրամ գումար:
Այսպիսով միջոցառման իրականացման համար լրացուցիչ անհրաժեշտ է 20,100,000 ՀՀ դրամ։
Անհրաժեշտ գումարը նախատեսվում է հատկացնել ՀՀ էկոնոմիկայի նախարարության միջոցառումների համար նախատեսված բյուջեի շրջանակներում՝ կատրելով նվազեցում 1116 «Անասնաբուժական ծառայություններ» ծրագրի 11001 «Գյուղատնտեսական կենդանիների պատվաստում» միջոցառումից՝ 16 000,0 հազ. ՀՀ դրամ, 1187 «Գյուղատնտեսության արդիականացման ծրագիր» ծրագրի 12012 «ՀՀ-ում  ոչխարաբուծության և այծաբուծության զարգացման նպատակով  տրամադրվող նպատակային վարկերի տոկոսադրույքների սուբսիդավորում»  միջոցառումից 4.100,0 հազ ՀՀ դրամ:

Տվյալ բնագավառում իրականացվող քաղաքականությունը.
 Որոշման նախագծի ընդունումն իրականացվող քաղաքականության փոփոխություն չի նախատեսում:

Կարգավորման նպատակը և բնույթը. 
Նախագծով առաջարկվում է վնասատուների տարածումը կանխարգելելու, գյուղատնտեսական մշակաբույսերին հասցված վնասը նվազեցնելու նպատակով 1116 «Անասնաբուժական ծառայություններ» ծրագրի 11001 «Գյուղատնտեսական կենդանիների պատվաստում» միջոցառումից՝ 16.000,0 հազ. դրամ և 1187 «Գյուղատնտեսության արդիականացման ծրագիր» 12012 «ՀՀ-ում ոչխարաբուծության և այծաբուծության զարգացման նպատակով տրամադրվող նպատակային վարկերի տոկոսադրույքների սուբսիդավորում» միջոցառումից 4.100,0 հազ. դրամ նվազեցնել և հատկացնել 7.105,0 հազ. դրամ՝ 11001 «Բուսասանիտարիայի  ծառայությունների, հողերի ագրոքիմիական հետազոտության և բերրիության բարձրացման միջոցառումների իրականացում» միջոցառմանը և  12,995,0 հազ դրամ՝ 1059 «Բուսաբուծության խթանում և բույսերի պաշտպանություն» ծրագրի 11002 «Բույսերի պաշտպանության միջոցառումներ» միջոցառմանը։
Նվազեցման արդյունքում`
1116 «Անասնաբուժական ծառայություններ» ծրագրի 11001 «Գյուղատնտեսական կենդանիների պատվաստում» միջոցառումից կնվազի 50 000 հատ դաբաղ, 15 000 էմկար և 15 000 հատ սիբիրախտի միջոցառում,
1187 «Գյուղատնտեսության արդիականացման ծրագիր» ծրագրի 12012 «ՀՀ-ում  ոչխարաբուծության և այծաբուծության զարգացման նպատակով  տրամադրվող նպատակային վարկերի տոկոսադրույքների սուբսիդավորում»  միջոցառման շրջանակներում  ձեռք բերվող մանր եղջերավոր տոհմային կենդանիների քանակը կնվազի 76 գլխով,
 1059 «Բուսաբուծության խթանում և բույսերի պաշտպանություն» ծրագրի 11001 «Բուսասանիտարիայի  ծառայությունների, հողերի ագրոքիմիական հետազոտության և բերրիության բարձրացման միջոցառումների իրականացում» միջոցառման գյուղատնտեսական նշանակության հողատեսքերի վրա իրականացված վնասատուներով և հիվանդություններով վարակվածության աստիճանի ճշտման մշտադիտարկման աշխատանքները կավելանան 4940 հա-ով։
1059 «Բուսաբուծության խթանում և բույսերի պաշտպանություն» ծրագրի 11002 «Բույսերի պաշտպանության միջոցառումներ» միջոցառման գյուղատնտեսական մշակաբույսերի առավել վնասակար օրգանիզմների դեմ  տարվող պայքարի տարածքը կավելանա 31250 հա-ով։

Միաժամանակ տեղեկացվում է, որ նվազեցվող միջոցառման գծով ֆինանսական միջոցները տարվա ընթացքում վերականգնելու անհրաժեշտությունը բացակայում է։

Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ էկոնոմիկայի նախարարության կողմից:

Կապը կառավարության ծրագրի և ռազմավարական ծրագրերի հետ.
Նախագիծը բխում է ՀՀ կառավարության 2019 թվականի դեկտեմբերի 19-ի N 1886-Լ որոշման հավելված N 1-ի 27-րդ կետի՝ «ապահովել սննդամթերքի անվտանգությունը», ՀՀ կառավարության ծրագրի մասին ՀՀ կառավարության 2021 թվականի օգոստոսի 18-ի N 1363-Ա որոշման հավելվածի 2.4-րդ կետի՝  ապահովել կենդանիների և բույսերի հիվանդությունների կանխարգելման արդյունավետ համակարգի ներդրման և ՀՀ կառավարության 2021 թվականի նոյեմբերի 18-ի N 1902-Լ որոշման հավելված N 1-ով հաստատված ծրագրի 9.7 կետերի պահանջներից։

Պետական բյուջեում եկամուտների և ծախսերի ավելացման կամ նվազեցման մասին.
Նախագծի ընդունումը 2023 թվականի պետական բյուջեի ծախսերում և եկամուտներում փոփոխություն չի առաջացնում։

Ակնկալվող արդյունքը. 
Նախագծի նպատակն է ՀՀ ԷՆ կողմից գյուղատնտեսության ոլորտում իրականացվող ծրագրերի կայունության պահպանումը, ինչպես նաև միջոցառումների իրականացման շարունակական շղթայի ապահովումը։
Նախագծի  ընդունման արդյունքում հանրապետության տարածքում կապահովվի կայուն բուսասանիտարական իրավիճակ, կնվազեցվի վնասակար օրգանիզմների կողմից գյուղատնտեսական մշակաբույսերին հասցվող տնտեսական վնասակարության շեմը, կկանխարգելվի հետագա տարիների ընթացքում տվյալ վնասատուի կողմից առավել մեծ տարածքների ընդգրկումը, որը հնարավորություն կընձեռի ապահովել գյուղատնտեսական մշակաբույսերից մեծ քանակի և բարձր որակի բերքի ստացումը։
